00009-LEGEARI AURKEZTUTAKO ZUZENKETAK, ORDENATUTA

1. ZUZENKETA - UPN
6.4 a) artikuluko “edo behar bezala arrazoitutako egokitasun eta komenigarritasuna dela eta” esamoldea aldatzea.

2. ZUZENKETA - UPN
6.5 artikuluan, “eskaera administrazio-isiltasunez ezetsi dela ulertuko da” esamoldea kentzea, eta honako hau jartzea horren ordez:
“eskaera administrazio-isiltasunez onetsi dela ulertuko da”.

3. ZUZENKETA - UPN
6.3 puntu berri bat gehitzea, eta 6. artikuluaren zenbaki-korrelazioa aldatzea, 7. artikuluaren 7. puntua. Hona testua:
“Udal ordenantza baten bidez zehaztuko dira zentsuaren eraketa, eman behar zaion publizitatea eta haren aurkako erreklamazioak aurkeztu eta ebazteko prozedura”.

4. ZUZENKETA - UPN
7.6 artikulua kentzea

5. ZUZENKETA - UPN
7.7 artikulua kentzea



6. ZUZENKETA - UPN
9.1 artikulua aldatzea:
“Udalak egiaztatzean sustapen ekonomikorako eremua eratzeko proposamena modu egokian berretsi dela aurreko artikuluan adierazitako baldintzetan, onetsita geldituko da. Proposamena ezin bada berretsi, prozedura bukatutzat joko da, eta Udalbatzak bukatutzat joko du behin-behineko baimena”.

7. ZUZENKETA - C-Z
14. artikuluaren 1. puntuaren a) apartatua aldatzea. Honela geldituko litzateke testua:
a) Foru lege honen 21. artikuluaren 1. apartatuan aurreikusten diren ekarpenak ordaintzeko betebeharra edukirik beren borondatez entitateko kide izatea erabakitzen dutenak, eta, edo Batzar Nagusiaren eraketan hala jasota daudenak, edo Batzar Nagusiko kide izateko esanbidezko erabakia jakinarazi diotenak Zuzendaritza Batzordeko Idazkaritzari. Azken kasu horretan, haien kide izaera automatikoki aitortua izanen da hurrengo batzar arruntean edo berezian; betiere, aipatutako jakinarazpena egin eta gutxienez hilabete igaro bada. Kide bakoitzak 23. artikuluan adierazitakoaren arabera sustapen ekonomikorako eremuan dagokion partaidetza-kopurua adina boto izanen ditu.

8. ZUZENKETA - C-Z
21. artikuluaren 3. apartatua aldatzea. Honela geldituko litzateke testua:
3. Sustapen ekonomikorako eremuaren finantzaketarako ekarpen horiek egiteko betebeharrak ez du bere horretan ematen sustapen ekonomikorako eremuko kide izaerarik. Ekarpena ordaintzeko betebeharra duten eta sustapen ekonomikorako eremuko kide izan nahi duten horiek foru lege honen 14. artikuluaren 1. puntuaren a) apartatuan ezarritako prozeduraren bidez formalizatu beharko dute alta.

9. ZUZENKETA - C-Z
22. artikulua aldatzea. Honela geldituko litzateke testua:
Nahitaezko ekarpena ordaintzetik salbuetsirik daude ekonomia-jardueren gaineko zergatik salbuetsirik daudenak, Nafarroako Toki Ogasunei buruzko martxoaren 10eko 2/1995 Foru Legearen 150. artikuluaren a), b), c), d), e) eta f) letretan ezarritako baldintzetan, bai eta, oro har, gazte- eta kirol-elkarteak eta elkarte gastronomikoak eta/edo kulturalak ere.

10. ZUZENKETA - UPN
29. artikulua aldatzea: “Sustapen ekonomikorako eremuen indarraldia hamar urtekoa izanen da, salbu eta hitzarmenean iraupen laburragoa ezartzen bada...”.


11. ZUZENKETA - UPN
29. artikulua aldatzea:
- Zati hau kentzea: “hori berretsi egiten bada eraketarako eskatzen den prozedura bera erabiliz”. Honela geldituko litzateke 29. artikuluaren testua:
“Sustapen ekonomikorako eremuen indarraldia bost urtekoa izanen da, salbu eta hitzarmenean iraupen laburragoa ezartzen bada. Epe hori iraganik, sustapen ekonomikorako eremuaren indarraldia luzatzen ahalko da, baldin eta, Batzar Nagusiari galdetu ondoren, jarduketa-proposamen bat aurkezten bazaio udalerriari, zeinak barne hartuko dituen indarraldirako aurreikusitako jardueren deskribapena eta proiektu zehatz bat, bien bideragarritasunari buruzko justifikazio-memoriarekin, bai eta toki-entitatearekiko hitzarmen-proposamen bat ere. Zuzendaritza Batzordeari dagozkio foru lege honen 6. artikuluan Sustapen Batzordearentzat ezartzen diren ahalmenak”.
